
ávísa føroyska heimasíðu, so 
sum betri.fo, fyrst bleiv send­
ur til ein servara hjá teimum 
sjálvum, har eitt avrit bleiv 
goymt, og síðani sendur víð­
ari til Betri. Soleiðis høvdu 
teldusníkarnir nú havt at­
gongd til allar teldupostar 
til og frá Betri-samtakinum, 
uttan at Betri hevði grunað 
nakað.  

Telduserfrøðingar, sum 
Miðlahúsið og aðrir miðlar 
hava tosað við, eru á einum 
máli. Hetta er ein katastrofa 
og skaðin kundi verið óbóta­
ligur.

At broyta skermmyndina 
var tó ikki tað einasta, sum 
teldusníkarnir gjørdu. Teir 
hava eftir øllum at døma eis­
ini fingið atgongd til data­
basuna hjá nic.fo yvir allar 
brúkarar av heimasíðuni, tað 
vil siga teirra log-in og teirra 
kotur. Øll, sum varða av eini 
heimasíðu við landakotuni 
.fo hava eitt log-in og eina 
kotu til nic.fo, so tey kunnu 
umsita heimasíðuna hjá sær 
haðani og millum annað 
rinda fyri heimasíðuna.

Í sjálvum sær er tað eingin 
vanlukka, at teldusníkarnir 
fingu fatur á hesum listanum, 
tí teir kunnu ikki brúka hann 
til stórt á nic.fo og tey, ið 
varða av nic.fo leggja doyin á, 
at teir ikki hava fingið fatur á 
nøkrum gjaldsupplýsingum.

Vandin er tó, at onkur 
teirra, sum nýta nic.fo, nýta 
sama log-in og somu kotu til 
aðrar tænastur á netinum. 
Tað kann til dømis hugsast, 
at onkur nýtir eina gmail-ad­
ressu til at logga inn á nic.fo 
– og at kotan til bæði nic.fo-
kontuna og gmail-adressuna 
eru hin sama. So kunnu teldu­
postarnir eisini fáa atgongd 

til teldupostin hjá viðkom­
andi, og haðani síggja hvørjar 
aðrar tænastur viðkomandi 
brúkar og hvat log-in teirra 
er til tær tænasturnar. 

Loyniorðini vóru 
bronglað
Júst hetta hevur verið nógv 
kjak um á netinum, hvussu 
teldusníkarnir kundu fáa 
fatur á hesum listanum. 
Meðan nakrir teldusnillingar 

halda, at tað er uppsagnar­
grund, um ein nýtir sama 
log-in til fleiri tænastur, so 
eru aðrir, sum øtast á, at 
teldusníkarnir hava fingið 
hendan listan. Onkur vil vera 
við, at koturnar ikki vóru 
bronglaðar á nakran hátt, at 
tær bara vóru goymdar sum 
ein vanligur tekst-fílur, men 
hesum vísir Mimi Steintór­
sdóttir, forkvinna í FO-ráð­
num, staðiliga aftur.

FO-ráðið er almenna ráð­
ið, sum hevur ábyrgd av 
øllum .fo-heimasíðum. Um­
sitingina av síðunum hevur 
FO-ráðið veitt út til fyritøk­
una Trygdartøkni, men tá er 
talan einans um umsitingina. 
Trygdin hjá nic.fo hevur ligið 
hjá tveimum privatum borg­
arum, sum hava røkt trygdina 
í mong, mong ár, sigur Mimi 
Steintórsdóttir. Hon sigur, at 
hesir hava upplýst fyri sær, 
at sjálvandi vóru dátuni um 
kundarnar hjá nic.fo brongl­
aði.

Spurd, um FO-ráðið hevur 
álit á teimum longur eftir 
álopið, svarar hon einans, 
at tað fyri eini tíð síðani var 
avgjørt at veita arbeiðið við 
nic.fo og trygdina út til ann­
an veitara.

- Tí kundu vit eisini handla 
so skjótt, tá álopið hendi, 
sløkkja servaran beinanvegin 
og lova, at vit lata ein nýggjan 
upp mánadagin, og at alt tá 
skal koyra sum vanligt, sigur 
hon. Talan er eftir øllum at 
døma um útlendskan veitara, 
tí hon sigur við Miðlahúsið, at 
umsitingin av nic.fo verður 
verandi í Føroyum, tað er hjá 
Trygdartøkni.

KUNDU STOLIÐ KONTONUMMAR OG LOYNIORÐ

Nic.fo er ikki fyrsta og 
einasta síðan, sum hesir 
teldusníkarnir hava tik­
ið ræði á. Í øllum før­
um síðani 2014 hava teir 
tríggir, JonTurk75, Root­
Devilz og Bozkurt97 
brotið inn í heimasíður 
um allan heim. Teir, sum 
varða av nic.fo skulu 
kanska ikki føla seg so 
illa, tí millum aðrar síð­
urnar, sum hesir trígg­
ir hava tikið ræði á, eru 
millum annað síðirnar 
hjá miðlunum Reuters.
com og CNN.com

Teir hava eisini hakka 
seg inn á heimasíðuna hjá 
enska fótbóltsfelagnum 
Arsenal.com, hjá sup­
erstjørnuni Rihanna, 
orkudrykkinum redbull.
com og hjá teimum 
báðum háttvirdu læru­
stovnunum Harvard og 
Stanford. 

NIC.fo er ikki einasta 
NIC-síðan, sum teir hava 
tikið ræði á heldur. Sein­
astu árini hava teir tikið 
ræði á .ug (Uganda), .be 
(Belgia), .tr (Turkaland), 
.mz (Mosambik), .mw 
(malavi), .rw (Ruanda), 
.np (Nepal), .gy (Guyana) 
og .gd (Granada).

Í fjør var ein samrøða 
við ein teirra, JonTurk75 
á heimasíðuni Secur­

ityAffairs. Har sigur 
hann, at hann hevur 
virkað sum teldusníkur í 
10 ár og at teir tríggir sum 
bólkur, teir kalla seg JRB, 
hava samstarva í nøkur 
ár. Hetta er teirra frítíð­
arítriv, sigur hann.

Í greinini sigur Jon­
Turk, at teir fyrst og 
fremst fremja tað, sum 
verður kallað eitt de­
facement attack. Hetta 
merkir, at teir broyta 
útsjóndina á heima­
síðuni, so sum at leggja 
eina aðra mynd á síðuna, 
sum gjørt var við nic.fo.

– Vit heinta tó eisini 
data, sum vit halda kann 
brúkast ella er áhugavert 
at nýta seinni, sigur Jon­
Turk75.

Hann sigur eisini, at 
einaferð, funnu teir ein 
veikleika í NIC-skipan­
ini hjá einum landi, sum 
loyvdi teimum at taka 
ræði á fleiri heimasíðum, 
sum høvdu eyðkennis­
merki hjá hesum landi­
num (so sum .fo).

Enn er óvist, júst nær 
teir tóku ræði á nic.fo og 
hvørja vitan, teir kunnu 
hava nomið sær. Enn 
vita vit bara tað, sum teir 
sjálvir skrivaðu á nic.fo – 
hetta bleiv bara gjørt til 
stuttleikar.

skrivaði løgreglan í almennu 
fráboðanini.

– Heimurin gerst alsamt 
meiri talgildur, so um okkurt 
gongur galið á netinum, 
ávirkar tað ein stóran part 
av samfelagnum. Í hesum 
føri er talan um eina skipan, 
sum stýrir øllum .fo navna­
økinum og her liggur jú alt 
meylsamskifti til og frá før­
oyskum heimasíðum, sigur 
Bárður Christiansen.

Bárður Christiansen sigur, 
at teir hava leitað sær hjálp 
hjá donsku løgregluni í hes­
um málinum.

– Enn vita vit ikki, nær 

álopið bleiv framt. Vit vita 
heldur ikki neyvt, hvat teld­
usníkarnir hava gjørt ella 
fingið atgongd til. Vit síggja, 
at teir hava roynt nógv ym­
iskt, men júst hvat er eydnast 
teimum, er eitt sindur torført 
at siga enn, sigur hann.

Teldunsíkarnir hava klárt 
og týðiliga lýst við, hvørjir 
teir eru, men Bárður Christ­
iansen vil ikki siga nakað 
nærri um, hvat løgreglan 
annars veit um teir.

Hetta eru føroysku 
heimasíðurnar, sum 
teldusníkarnir gjørdu 
seg inn á.

HETTA ER ANNARS AÐRU FERÐ, AT NIC.FO VERÐUR 
HACKAÐ. FYRRU FERÐ VAR Í 2012. TÁ VAR EISINI 
TALAN UM TURKISKAR TELDUSNÍKAR.

TELDUÁLOPINI GERAST VANLIGARI

Hetta eru drivnir 
teldusníkar


